
Av sokneprest Geir Øy

5 gylne år

Første søndag i advent blir det markering av 5-årsjubileet 
for Knarvik kyrkje. Det har på mange måtar vore ei storarta 
tid. 

Eg har vore heldig og fulgt utviklinga frå to månadar etter 
opninga. Eg fekk også med meg opningsdagen. Då hadde 
eg alt fått stilling som prest i Knarvik, Alversund, Seim og 
Lygra. I dette nummeret har me hatt ein samtale med Astrid 
Byrknes og Helge Tangen som fortel om arbeidet fram mot 
ferdig kyrkje. Som mange andre syntes dei at opningsdagen 
var fantastisk. Sidan har det blitt mange gode møtepunkt 
i den nye kyrkja. Mange har tatt kyrkja i bruk. Det har 
vore flotte konsertar og kulturarrangement. Advents- og 
førjulstid som står for døra, vil for sjette gong gje gode 
opplevingar. Natt til første søndag i advent overnattar 
11-åringar i kyrkja på «Lys vaken». Det årlege arrangementet 
er ein del av trusopplæringa i kyrkjelydane våre. Det kan 
stå som eit symbol på borna som har tatt kyrkja i bruk. 
Annankvar helg er det «Ungdomslørdag». Konfirmantar 
møtest jamnleg til undervisning. Det er også samlingar for 
familiar og vaksne gjennom ein månad. Oppslutninga om 
gudstenestene auka mykje då kyrkja var ny, og det har halde 
seg sidan. 

Det er alle som har søkt til kyrkja i Knarvik som har bidratt 
til at det har blitt fem gyldne år. Ei kyrkje og ein kyrkjelyd 
overlever berre om det er menneske som tar del. Huset i seg 
sjølv skaper ikkje liv og vekst. Men huset gir rom for liv og 
vekst. Saman med soknerådet, frivillige og tilsette, ønskjer 
eg å arbeide vidare for at me kan oppleve at kyrkja i Knarvik 
kan gje oss mange gyldne opplevingar og møtepunkt i tida 
som kjem.

God adventstid.

Kyrkjekontakten
Redaktør: Arve Kjell Uthaug 
og Geir Øy

Lokal redaksjon
Terje Øpstebø
Geir Øy 

Sokneråd
Knarvik sokneråd.  
Leiar: Tove Sneås Skauge

Kontonummer til Kyrkje-
kontakten: 3632.53.60741. 
Vipps: 517310

Framsidebilete:
Foto: Lars Inge Kjemphol

I kyrkja legg vi ofte stor vekt på det indre livet.

Men betyr det at det ytre er heilt uvesentleg?

Det fascinerer meg kor mykje pengar, tid og krefter eg bru-
kar på estetikk!  Sjølv er eg oppteken av kunst, interiør og 
fargar. Ikkje sjeldan tek eg turen innom ein liten designbu-
tikk i sentrum. Eg har også lagt merke til at den kvinnelege 
delen av husstanden likar å shoppe støvlettar. No er ikkje 
dette spesielt originalt! I vår forbrukarkultur er det normalt 
å bruke mykje pengar på det ytre. Men gjer det oss til over-
flatiske menneske? Det trur eg blir for enkelt. 

Gjennom det ytre, og det vi omgir oss med, utrykker vi oss 
og skaper ein identitet. Estetikk er difor viktig. Å vere opp-
teken av det skjønne og det vakre har lang tradisjon i kyrkja. 
Gud har gitt oss evne og vilje til å forme og skape gjennom 
kunst og kultur. Samtidig veit vi at kvar tid har sitt utrykk og 
sitt syn på kva som er vakkert. 

Maleriet frå altarskapet i Mariakirken i Bergen viser korleis 
kunstnarar allereie på 1600-talet hadde forstått dette. Kle-
de skapar folk og identitet  - difor er alle på biletet kledd 
etter moten slik den var då.  

Ei krubbe for vår tid
Av fungerande biskop, domprost Gudmund Waaler

Utsnitt av alterskapet i 
Mariakirken i Bergen.  
Foto: Hilde Smedstad Moore, 
Universitetet i Stavanger

Skal vi forstå at Gud er til stades i vår tid, må vi våge å male 
Jesus inn i vår kontekst og i våre liv. Kvar trur du Gud vil-
le plassert  Jesu krybbe dersom han skulle blitt fødd i dag? 
Kanskje ville han blitt fødd på eit asylmottak med ei einsleg 
mor? Biletet vi har frå stallen i Betlehem lyg ikkje. Dei vise 
mennene fann ikkje Jesus hos kong Herodes, eller mellom 
dei lærde i tempelet i Jerusalem, men i ein stall der det luk-
ta sveitte og møk. Denne konteksten betyr noko fordi Gud 
valde den heilt medvite. Når Gud blir fødd inn i vår verd, 
blir han svak. Han blir utlevert. Han blir sårbar, overgitt til 
ei fattig kvinne. Det gjer han fordi han elskar oss. Han gjer 
det for å vise oss kva kjærleik er. Kjærleiken kan ikkje krev-
je, den kan berre komme oss i møte og seie; sjå her har eg 
kome deg så nær som eg kan for å vise deg min kjærleik. 
Gud viser sin solidaritet med oss nettopp ved å velje å bli 
fødd i eit folk som var forfølgde. Gud kjem til oss der vi er 
og blir ein av oss, kledd som ein av oss. Også i dag er han 
vår bror. Han er i lidinga når menneske lir. Han græt når vi 
sørgjer. Han ler når vi er glade. Han vil la seg finne i vår verd 
når vi søkjer han.

Og finner du ham i krybbens hø / som hyrder så, som hyrder 
så, / da eier du nok til freidig å dø / og leve på, og leve på.

Jonas Dahl

Tekst og foto: Geir Øy

Mange gjorde ein stor innsats for at Knarvik kyrkje 
blei til. Like fullt gjer ein ingen urett ved å framheve 
to nøkkelpersonar eller fødselshjelparar, Astrid Aarhus 
Byrknes, avtroppande ordførar i Lindås og Helge Tangen, 
leiar av byggenemnda. 

– Kva var dei avgjerande stega fram mot endeleg vedtak om 
ny kyrkje, Astrid?   

– Før kommunevalet i 2007 kom kyrkja inn som ein del 
av samarbeidsavtalen mellom Høgre, Frp og Krf. Kåre 
Mestad ivra for å få det inn. På kjøkkenet til Bjarte Vatnøy 
blei avtalen utforma. Då slapp Bjarte å ha barnevakt. Då eg 
vart ordførar, var det viktig for meg å få forankra dette i 
kommunestyret og få ein god prosess. I ettertid ser eg at 
eg var litt naiv med tanke på kor lang veg det var fram til 
endeleg vedtak. For meg har dette vore det mest spennande 
og mest krevande i tida som ordførar. 

Helge Tangen fortel at plassering av kyrkja var eit av dei 
store stridstema lokalt. Skulle kyrkja ligge ved gravplassen 
i Langheiane eller på Knarvikhøgda. Då saka om plassering 
syntes nokså låst, inviterte Astrid biskop Halvor Nordhaug 
til eit gruppeleiarmøte. 

– Det vart eit vendepunkt med tanke på at kyrkje burde 
ligge sentralt i bygda og ikkje ved kyrkjegarden. Den 
endelege plassering blei eit kompromiss. Ein tok fram igjen 
kyrkjetomta som var aktuell på 90-tallet, fortel ho.

Både ho og Helge Tangen minnest intense dagar våren 2011, 
før endeleg vedtak. Kommunestyret vedtok i februar 2011 
å for å få utgreidd prosjektet på nytt. Før til møtet i april 
viste det seg at nye kyrkjeplanar ville blitt mykje dyrare. Det 
beste prinsippielle innlegget for ei ny kyrkje den gongen, var 
det Arne Ramslien som hadde på møtet i kommunestyret. 

«Jordmor 
og jordfar» 
ser tilbake

– Korleis tok de prosjektet vidare, Helge? 

– Me hadde allereie vore på tur til Foldnes på Sotra og til 
Rogaland og sett på kyrkje der. Kyrkjeverje Åge Klausen ein 
viktig pådrivar. Han sørga for å få definert kva behov den 
nye kyrkja skulle dekke. Sidan blei det sett ned ei Plan og 
prosjekt-gruppe. Astrid hadde med seg Leif Hosøy Sleire 
og Bjarte Vatnøy i gruppa. Sidan vart det sett ned fleire 
undergrupper, mellom anna ei økonomigruppa som gjorde 
ein stor innsats med å få inn fleire millionar kroner, fortel 
han.  

Etter arkitektkonkurranse med fem kandidatar vart pris 
ein viktig kriterium. Sjølv med ei raus ramme på 75 mill. 
kroner måtte forslaget frå arkitekt Reiulf Ramstad, som var 
det rimelegaste, barberast med 50 mill kroner for å kome 
i havn. Kyrkja er difor 2 meter kortare og 2 meter smalare 
enn først tenkt. Sparekniven måtte brukast mange gonger. 

Astrid minnest prosesjonen i innviingsgudstenesta som eit 
svært bevega øyeblikk. Ho kjende seg takksam og stolt over 
kollegiet som hadde gjort bygget mulig. 

Helge har sidan innviinga gledd seg over ein sambygding, 
som ikkje så ofte besøker kyrkja, men som sa: «Se for en vi 
kirke vi har fått». Dei var ikkje «dei», men eit stort «vi» som 
tok i bruk den nye kyrkja i Knarvik. 

Frå kyrkjebenken
Tekst og foto: Lars Bjarte Nesheim. 

FRÅ KYRKJEBENKEN MED SIGRUN DALE

– Kva kyrkje tilhøyrer du?
– Eg høyrer til Mo kyrkjelyd, Mo kyrkje i Modalen

– Kor lenge har du vore aktiv i kyrkjelyden?
Eg har vore aktiv i kyrkjelyden sidan sist på 1970-talet

– Kva set du mest pris på ved kyrkjelyden?
– Eg set pris på fellesskapet når me kjem til kyrkje, at me er 
mange som kjem saman og  feirar gudsteneste i lag. Spesielt 
er det kjekt når born og unge bidreg i gudstenesta. 

– Korleis vil du skildra kyrkja?
– Mo kyrkje er ei fin lita trekyrkje frå 1883, med lune fargar. 
Det kjennest godt å koma inn i Mo kyrkje og vita at her har 
folk samlast til gudsteneste, i glede og i sorg i 136 år.

– Kva salme syng du for tida?
– Eg er glad i å syngja salmar, og eg syng både når eg er 
åleine og saman med andre. Kva salmar eg syng varierar 
litt etter årstidene. Ein salme som alltid ligg i botnen er: 
“Med Jesus vil eg fara”. Den har fylgt meg heile livet. Men 
no på denne tida syng eg gjerne ein nyare salme av Eivind 
Skeie, med melodi av Sigvald Tveit: “Jeg tror på jordens 
forvandling”. Den talar om det kristne håpet, og både tekst 
og melodi er fine, og den er lett å syngja. Den står på nr 899 
i Norsk Salmebok.

– Kva kjenneteiknar ein god kyrkjekaffi?
– Ein god kyrkjekaffi består både av god kaffi og ein kakebit 
til, og sosialt samvær og prat. I Mo kyrkje er det nesten 
alltid kyrkjekaffi, og den har same funksjon som den gamle 
kyrkjebakken hadde. Ein kan få ordna opp i mange ting på 
kyrkjekaffien!

     OPPSKRIFT

Andrew er kokk 
på Lyngheisenteret 

på Lygra. 

 
Denne retten serverer 

dei der, så de kan besøkja 
Lyngheisenteret og få 
den servert der, eller 

velja blant mange andre 
heimelaga rettar.

Han er 48 år og kjem frå  
London, er utdanna kokk 
og har budd i Norge si-

dan 2004. På Lyngheisen-
teret har han vore sidan 
2005, først som vikar, så 

fast tilsett frå 2016.

Andrew har aldri skrive 
ei oppskrift før, så han 
håpar det går bra. Han 
kan ikkje gje nøyaktig 

mengd av ingrediensane, 
det er gjort med følelse 
og han håpar at lesarane 

forstår det.

Framgangsmåte
Denne oppskrifta fungerer 
greit med fleire typar steik.

Tin kjøtet godt. Finn fram 
grønsaker med god smak, t.d. 
sellerirot, gulrot, løk og pas-
tinakk. Du treng ikkje skrella 
dei, men ein god vask er for-
nuftig. Del grønsakene i grove 
bitar. Lag ein marinade med 
gode urter, raudvin, salt og 
pepar, litt olje (utan smak) og 
eit laurbærblad eller to. Blod 
frå kjøtet kan også brukast i 
marinaden. Du kan også bruka 
einebær eller andre smakar 
du likar. Ha alt i ein pose, knyt 
den og gni marinaden godt 
inn i kjøtet. La det stå i kjøle-
skap over natta, di lengre, di 
betre, slik at smaken går godt 
inn i kjøtet.

Ta kjøtet ut av marinaden og 
steik det i omnen på 200 gra-
der i 15 minutt. Skru så omnen 
ned til 85 grader og la døra stå 

Villsausteik frå Lygra - langtidssteikt

open slik at omnen avkjøler 
seg. Plasser kjøtet oppå alle 
grønsakene, ha i marinaden 
og langtidssteik det heile. Har 
du kjøttermometer, steik det 
til det er ca 65 grader i den 
tjukkaste delen. Ta steika ut 
og ha den i ein plastpose eller 
i ‘cling film’ slik at den får kvila 
ei stund.

Kok opp grønsaker og mari-
nade og væska frå panna i ein 
kasserolle. Tilset kraft, helst 
frå kjøtbein, vin eller vatn slik 
at grønsakene er godt dekka. 

Lat det koka til grønsakene 
har mista fargen og er godt 
gjennomkokt. Sil av væska frå 
grønsakene og kok opp igjen. 
Tilset noko maizena eller anna 
tjukningsmiddel og juster 
smaken.

Kjøtet kan skjerast opp i 
passelege skiver og dekkast 
med sausen, eller den kan 
serverast heil med den gode 
sausen ved sida av.

Håpar det smakar!

SAMTALEPARTNER I BRANSJETEAM
DIGITALISERING I AUTOMATISERING DIGITALISERING

www.hagel.no

RING 56 35 55 80 
Hos oss blir du alltid møtt med god  

kompetanse, gode råd og godt humør.

- Hagel AS, Hagellia 6, 5914 Isdalstø -

Mjåtveitflaten 45  •  5918  FREKHAUG
 Tlf 56 17 87 00  •  post@melandelektro.no 

www.melandelektro.no

Bestill en gratis huskatalog:
WWW.SYSTEMHUS.NO

Kvassnesvegen 33, 5914 Isdalstø
Tlf: 56 35 85 55

7

Frå kyrkjebenken
Tekst: Therese Hystad Aakre.   
Foto:  Privat

– Kva kyrkje tilhøyrer du?
– Alversund kyrkje og Knarvik kyrkje.

– Kor lenge har du vore aktiv i kyrkjelyden? 
– Sidan vi fl ytta til Alversund i 2005. Då vart eg spurd om 
å vere med i barnekorarbeidet, og fram til no har eg vore 
engasjert i det. 

– Kva set du mest pris på ved kyrkjelyden? 
– Mangfaldet i kulturbakgrunn, alder og uttrykk. Eg set stor 
pris på at det er lagt til rette for barnefamiliar, og eg kjenner 
meg alltid velkomen i gudstenesta – med eitt og to barn 
på fanget. Musikk er viktig for meg, og eg likar å ta del i 
allsongen. Eg trivst også godt på kulturkafé i Knarvik kyrkje, 
og tenkjer at dette tiltaket er viktig. For meg er det viktig 
med toleranse, respekt og mangfald i kyrkja, og eg ynskjer 
at alle skal få kome som dei er.

FAKTA

Namn: Therese Hystad Aakre
Alder: 40
Bustad: Ikenberget
Sivil status: Gift, og 4 barn
Yrke: Lærar

– Korleis vil du skildre kyrkja? 
– Eg er stolt over at vi har fått eit så fl ott kyrkjebygg som 
Knarvik kyrkje er. Vi har hatt fl eire store familiearrangement 
med barnekora der, og opplever at bygget fungerer svært 
godt i slike samanhengar.  Kyrkja i Alversund er også svært 
fi n, og det er viktig at også dette kyrkjebygget vert teke vare 
på. 

–Kva salme syng du gjerne for tida? 
– Det er vanskeleg å peike på ein bestemt salme, men friskt 
i minnet sit salmane frå NRK-gudstenstene. Eg likar særleg 
godt salmen «Gud skapte lyset», som vi i Sing Singeling har 
sunge mykje -  og hatt teiknspråk til. 

– Kva kjenneteiknar ein god kyrkjekaffi  ? 
– Eg er fascinert over det frivillige arbeidet tilknytta 
kyrkjekaffi  en, og er glad for jobben dei gjer – dei som 
søndag etter søndag steller i stand. Eg har enno ikkje bakt 
ei einaste kake til kyrkjekaffi  en, men har fått mykje godt å 
bite i. Borna i koret set særleg pris på kyrkjekaffi  en, og ser 
på det som ein liten «premie» etter gudstenesta …  

Tekst: Arthur Klevieland

HO HAR PRODUSERT TONNEVIS MED GODSAKER FRÅ 
SAU OG GEIT I ÅREVIS HEIME I AUSTFJORDEN. DET ER 
MANGE SOM VIL HA JULEPØLSE, RULL OG PINNEKJØT 
TIL JUL. HO BRENN OGSÅ FOR MISJONSARBEIDET. 
MAGNHILD KAN TRYGT KALLAST «PØLSEMISJONÆREN».

Kven har ikkje høyrt Arne Høyland syngja om at «det er 
pølsna hennar Magnhild so e best».  Ho har runda 73, men 
er framleis aktiv som få. Og kjøtvarene hennar er framleis 
ettertrakta. Det er mange som skal ha godsaker til jul. Ho 
skjer kjøt i vekesvis, og gler seg over at mange har fått 
sansen for pinnekjøt av geit.

Magnhild Dyrdal er mykje engasjert i misjonsarbeid, og her 
er det også travle tider før jul. Ho sel både rull og betasuppe 
til inntekt både for Misjonssambandet og Misjonsselskapet 
på messer i Knarvik. Og ho er læremeister når ein flokk 
misjonsfolk samlast til dugnad for å sy fårerull til NMS-
messa – det kan gjerne verta nærare hundre rullar.

IKKJE PENSJONIST I GUDS RIKE 
Pensjonistlivet verkar framand for 73-åringen frå Dyrdalen. 
– Du blir aldri pensjonist i Guds rike, fastslår ho.

Magnhild og mora var i mange år dei einaste medlemmane 
i misjonsforeninga i Austfjorden. No er ho den einaste 

Pølsemisjonæren
Magnhild Dyrdal har stor glede i det mangfoldige virket sitt. Foto: Arthur Kleiveland.

etter at mora døydde. Misjonsforeningane i Austfjorden 
og Vikanes har funne saman, og dei få sjelene møtest med 
jamne mellomrom og gjer ein super innsats for misjonen. 
Foreninga har basaren i grendahuset på Vikanes som sitt 
store mål, og basaren trekkjer alltid fullt hus siste søndagen 
i september.

- Det er ikkje så mange basarar som før, så ein del tek ungane 
med seg på langtur for å oppleva denne tradisjonen, seier 
Magnhild. Her sel ho meir enn årer - også pinnekjøt og andre 
saker går til inntekt for misjonen. Ho fortel at foreninga 
arbeider både for Misjonssambandet og indremisjonen.

BETASUPPE OG RASPEBALLAR 
Betasuppa er så avgjort ein av Magnhild sine spesialitetar. 
Den leverer ho til mange arrangement og forsamlingar 
rundt omkring i store delar av Nordhordland. Ho lag-
ar også litt fuglemat med animalsk fett som blir selt til 
inntekt for misjonen – det går unna og fell i god smak hjå 
fuglane.

Ho er også med på Sprell Levande på Ostereidet – som 
er søndagsskule på ein torsdag anna kvar veke rett etter 
skuletid.

Ho er også på plass på raspeballe-middagen ein gong i 
månaden på Eknes bedehus – til inntekt for vedlikehald av 
bedehuset. Kjøtet kjem frå Dyrdalen, og raspene lagar ho på 
bedehuset.

Stor etterspørsel etter pølsene hennar Magnild seier mykje og kvaliteten på produktet. Foto: Øyvind Sandberg.

Magnhild er også aktiv i kyrkjelivet i Ostereidet. I midten 
av november er ho med når Normisjon-foreininga på 
Ostereidet har basar og møtedag i midten av november.

KJENNER SEG VELSIGNA 
Denne dama har så visst ikkje problem med fritida.

- Det er fritid i «bytings arbeid», seier ho med eit smil. Og 
ho legg til:

- Eg opplever det svært meiningsfullt å vera engasjert i 
misjon og kristenliv. Det er viktig å jobba mens det er tid, 
og få flest mogleg med oss til Himmelen, seier ho.

- Eg kjenner meg berika og velsigna når eg kan få bidra og 
gjera det som eg vert minna om å vera med på, seier den 
spreke pensjonisten. Mora vart 92 år, morsøster hennar 99, 
og mange i familien har nådd høg alder.

73-åringen har vore van med å vera mykje ute i naturen i 
heile sitt liv, og seinast i sommar var ho fleire turar til fjells.

VART KJENDIS 
Magnhild frå Dyrdalen vart kjendis i Øyvind Sandberg sin 
film «Folk ved fjorden», som mellom anna fortalde den 
fengslande historia om Magnhild og mora Maria, som 
heldt liv i gamle tradisjonar, mellom anna spekepølse-pro-
duksjon på den eldgamle måten. Sandberg fekk Aman-
da-prisen for dokumentaren, og filmen fekk pris for beste 
dokumentar på Bergen internasjonale filmfestival. 

- Det var sjølvsagt kjekt, all ære til Sandberg, seier Magnhild.

Men den auka etterspørselen etter ulike medieoppslag var 
ikkje fullt så enkel å dekka.

- Kunne jo ikkje sånn over natta dobla produksjonen, seier 
ho.

FEKK SLAKTEKNIV SOM SJUÅRING 
Magnhild har laga pølser sidan ho var lita jente. Alt som 
sjuåring fekk ho sin første slaktekniv. Kvar haust vart det 
produsert pølse i Dyrdalen, som på mange andre gardar i 
området. Ho fortel at kvar hadde sin særsmak, og du kun-
ne kjenna skilnaden.

Råvarene gjekk på beite opp under bratte fjell, - sau og 
geit rett utanfor stovedøra. Her handla det verkeleg om 
kortreist mat på ein gard som først i 1986 fekk bilveg til 
gards. Datanettverk kan ho visst sjå langt etter, har ho fått 
beskjed om - til det ligg garden for avsides, og det blir for 
dyrt.

HAR EIN DRAUM 
Magnhild Dyrdal har sidan 2000 reist rundt som ein 
spekepølse-misjonær, i tillegg til å driva produksjon og sal 
frå garden sin. Hennar spesielle oppskrift er at kjøttdei-
gen skal modna i fleire veker før pølsene blir stappa. Det 
gir som resultat at dei gode mjølkesyrebakteriane – som 
skapar den flotte spekematen -  får utvikla seg. Ho brukar 
aldri krydder eller tilsetjingsstoff i pølsene sine.

Magnhild slår fast at det er fullt mogleg å laga mat frå 
botnen, mat som også er bra for kroppen. Draumen er at 
fleire skal ta i bruk denne metoden anten til privat bruk 
eller i småskala produksjon. – Det tek lenger tid å laga 
spekepølse på den verkelege gamle måten, men det er verd 
det, seier ho.​

Tekst og foto: Arve Kjell Uthaug

- EG HAR FÅTT EIN STØRRE RESPEKT FOR LIVET OG ALLE 
SLAGS MENNESKE EG MØTER, EI ÆREFRYKT. EG SET 
HØGARE VERDI PÅ MENNESKA RUNDT MEG, FØLER EG 
SJØLV, OG SÅ HAR EG FÅTT EIN MYKJE DJUPARE TILLIT 
TIL GUD. 

VINTEREN 2015 GJEKK DET I SVART FOR OLAV SOLLID. 
HAN VAR SÅ LANGT NEDE AT HAN IKKJE GREIDDE SJÅ AT 
LIVET VAR VERD Å LEVA. LITT ETTER LITT KOM HAN SEG 
PÅ BEINA ATT.

Sollid møter oss heime på kjøkkenet i Alvermarka, ikkje 
langt frå Nordhordland Kristne Grunnskule, der han i 
fleire år var rektor med eit stort ansvar for både elevar og 
tilsette. Trønderdialekten minner om at han ein gong har 
trekt sørover. Den småforkjøla stemma røper at han har litt 
feber i kroppen – men det er eit lite å bry seg om i den store 
samanhengen.

STOPP 
Olav kjende seg sliten, og han hadde utfordringar rundt seg 
som han ikkje heilt greidde løysa.

- Det slo ut vinterferien 2015. Då sat eg på denne plassen 
her, det er min plass ved bordet, og eg kjende det kom ei 
voldsom uro over meg. Uroa hang saman med ein del krav 
eg stilte til meg sjølv, fortel Olav. Akkurat der og då hadde 
han m.a. klare tankar om at det var viktig at han stilte opp 
for borna sine og gav dei ein god vinterferie.

- Men så kjende eg at batteriet var så flatt, eg hadde så lite 
energi, og så sat eg ved bordet og tenkte på det og på dei 
andre tinga eg syntest var krevjande. Kjensla av å komma til 
kort skapte ei veldig uro, og eg sa til kona mi at eg måtte ut 
og gå ein tur for å rista det av meg og få litt frisk luft. 

HJARTELAG 
Men så enkelt var det ikkje. Ting hadde samla seg opp 
over tid, og no var det som «ei bølgje» slo over han. Han 
måtte få hjelp frå lege og psykiater, og han fekk medisin. 
I utgangspunktet var han oppteken av å få hjelp frå ein 
kristen psykiater, men han opplevde òg at han fekk god 
hjelp frå fagpersonar som han ikkje veit om var kristne.

Ei reise 
gjennom 
mørke

Olav Sollid har tunge erfaringar med frå dei siste åra, men erfaringar 
som har vore med på å gje livet retning etterpå. 

- Det som var viktig, var at eg kjende dei hadde eit hjarta 
for meg. I møte med helseetaten merka eg at nokon hadde 
ei ekte interesse for mitt ve og vel, medan eg opplevde at 
andre ikkje viste den same omsorga. Eg vil ikkje klaga på 
folk, men eg merka forskjellen veldig tydeleg, minnest han. 

Situasjonen kravde at han måtte leggjast inn, og han var tre 
vårmånader på Tertnes DPS (distriktspsykiatisk senter). 
Negative tankar blanda seg med ein sterk, konstant angst 
og ei veldig uro. Han vandra mykje omkring.

- Det einaste eg slappa av med var å spela sjakk på pc. Eg 
gjekk fram og tilbake heile tida på DPS, og så spelte eg sjakk, 
fortel Olav. Han såg fram til natta, som var «friminuttet» 
hans. Då fekk han sova. På det tyngste var han likevel så 
langt nede at han ikkje ønskte å leva meir. 

OMSORG 
- I starten syntest eg òg det var litt flaut, fortel Olav. Han 
som hadde vore rektor og hatt ansvaret for 35-40 andre 
arbeidstakarar, greidde ikkje lenger å ta vare på seg sjølv. 
Den kristne trua hadde han med seg òg i den vanskelege 
tida, men uroa var for stor til at han makta å lesa Bibelen 
eller be noko særleg. Etter kvart opna Olav meir opp for 

FAKTA
Tone Røyndal Kaalaas
Alder: 65
Bustad: Kålås, 5915Hjelmås
Sivilstatus: Gift, to vaksne gutar
Yrke: Pensjonert lærar

Frå kyrkjebenken

Tekst og foto: Gunvor Taule Mjanger

Kva kyrkje tilhøyrer du?
Hjelmås kapell og Ostereidet kyrkje, men eg går også til 
gudsteneste i Knarvik kyrkje.

Kor lenge har du vore aktiv i kyrkjelyden?
Eg har vore med sidan konfirmasjonsalderen, og her sidan 
eg kom hit i 1989.

Kva set du mest pris på ved kyrkjelyden?
Eg møter mange trivelege folk og vert godt tatt imot, sjølv 
om vi ikkje er omgangsvener. Det er eit fellesskap på tvers 
av alder og interesser.

Når kjem du til gudsteneste?
Eg likar å vera ute i god tid, så eg kjem gjerne ei stund før 
gudstenesta tar til.

Kvar i kyrkja sit du?
Heime i min barndom var det slik at kvinnene og mennene 
sat på kvar si side. Eg sit aldri på fremste benk, heller midt i.

Korleis vil du skildre kyrkja?
Det er godt å koma inn i kyrkjerommet, det estetiske opptar 
meg og gjer opplevinga rikare.

Kva salme syng du gjerne for tida?
Eg syng ikkje så mykje, men eg lyttar gjerne til dei. Eg er 
glad i både nye og gamle salmar, utan å ha ein favoritt.

Kva skulle du ønskja kyrkja gjorde meir av?
At alt det som skjer i kyrkjeleg regi av barne- og ungdomsar-
beid også vert trekt inn i gudstenestene, i alle høve av og til. 
Og fleire temasamlingar, føredrag med etterfølgjande sam-
tale, andre stader kallar dei det kyrkjeakademi.

Kva kjenneteiknar ein god kyrkjekaffi?
God kaffilukt og at folk tar seg tid til å møtast og prata sa-
man. Det er ikkje så mange slike møteplassar i kyrkja, difor 
er kyrkjekaffien viktig for mange.

Stor etterspørsel etter pølsene hennar Magnild seier mykje og kvaliteten på produktet.

dei mange som ville besøkja han på sjukehuset.

- Pårørande og vener må ikkje trekkja seg bort sjølv om 
den som har angst, avviser dei. Sjølv om han seier at det 
ikkje passar, betyr ikkje det at det ikkje passar for bestandig. 
Vurderingsevna fungerer ikkje heilt optimalt hjå den som 
har angst, og forma svingar. Stort sett er det positivt at du 
viser at du bryr deg, prøver på nytt og ikkje gjev opp. Det 
gjev styrke i ettertid at du var der, trufast i stormen. Og når 
du bed for nokon, så sei det. For meg var det veldig godt å 
høyra at folk bad for meg.

Olav Sollid fortel og at familien opplevde praktisk og god 
omsorg på fleire måtar, m.a. fekk familien ferdig middag 
heim på døra kvar dag frå vener i kyrkjelyden. 

LYNNEDSLAG OG SOLOPPGANG 
Olav snakkar om både «lynnedslag» og «soloppgang» når 
han ser tilbake på prosessen mot å bli frisk att. Ei plutseleg 
oppleving av det første slaget hadde han i bilen saman med 
familien på veg til Trondheim. Eine sonen spurde kor langt 
det var att før dei var framme. Olav, med sin mattehjerne, 
rekna ut temmeleg nøyaktig kor lenge det var til dei ville 
nå fram. Men sonen spurde igjen fleire gonger, og nok til at 
Olav vart irritert:

– Har eg ikkje sagt det då, utbraut han. I det same dukka 
det opp eit bibelord i tankane til Olav, frå Josvaboka: - Har 
eg ikkje sagt deg, ver frimodig og sterk. Der og då opplevde 
Olav at det var han sjølv som var barnet, og Gud som var 
faren. Gud hadde tilgitt han, Olav kunne vera frimodig. Gud 
hadde kontrollen og hadde gode planar for framtida. 

- Det var utruleg mange brikker som fall på plass i det eine 
bibelverset. Det var akkurat som å sitja i eit teater og sjå 

sceneteppet gå opp og få sjå kva som var på den andre sida. 
Eg følte eg såg direkte inn i Guds tankar og hjarta. Det var 
på mange måtar som eit «lynnedslag», seier Olav og viser til 
at dette var eit viktig vendepunkt. Andre ting var meir som 
ein gradvis «soloppgang»: Han kom i gang med å trena, gå 
på jobb igjen og møta opp i kyrkjelyden. Og han opplevde at 
folk var gode mot han.

- Det bur mykje godt i folk når du vågar vera naken og ærleg, 
slår han fast.

ÆREFRYKT 
For Olav Sollid voks det i sjukdomstida fram eit tydeleg 
kall til å stilla opp for andre som trong støtte og hjelp. Om 
han fekk helsa tilbake, ville han engasjere seg i det Jesus 
nemner i Matteus 25: For eg var svolten, og de gav meg 
mat; eg var tørst, og de gav meg drikke; eg var framand, og 
de tok imot meg; eg var naken, og de kledde meg; eg var 
sjuk, og de såg til meg; eg var i fengsel, og de vitja meg. I 
ettertid har han stått sentralt i det pulserande arbeidet 
for Midtausten-flyktningar i Nordhordland Bibelsenter. 
Utdeling av mat frå Matsentralen og fengeselsbesøk er 
både han og andre i kyrkjelyden engasjerte i. Å få lov til å 
bety noko for andre, var ein viktig del av prosessen med å 
bli frisk igjen.

- Liding i livet betyr ikkje at du er ein dårlegare kristen eller 
at Gud har forlate deg, seier Olav Sollid og legg til at det 
er viktig å søkja hjelp og ikkje gje opp.  - Det er mogleg å 
komma seg ut frå det som ser som svartast ut, og komma 
styrka ut av det. Eg har lært at den kristne bodskapen er 
aktuelt for dei som har det godt i livet, men òg  for dei som 
opplever tøffe dagar og mykje liding.

Kvassnesvegen 11  –  5914 Isdalstø
Tlf: 56 35 62 20  –  www.knarvikblomsterstove.no

Vi kan hjelpe til med rådgivning og tilrette- 
legging ved begravelser og bisettelser.

Døgnvakt 56 35 09 10
www.vatne-byra.no 
Kvassnesvegen 11, 5914 Isdalsbø

     OPPSKRIFT

Andrew er kokk 
på Lyngheisenteret 

på Lygra. 

 
Denne retten serverer 

dei der, så de kan besøkja 
Lyngheisenteret og få 
den servert der, eller 

velja blant mange andre 
heimelaga rettar.

Han er 48 år og kjem frå  
London, er utdanna kokk 
og har budd i Norge si-

dan 2004. På Lyngheisen-
teret har han vore sidan 
2005, først som vikar, så 

fast tilsett frå 2016.

Andrew har aldri skrive 
ei oppskrift før, så han 
håpar det går bra. Han 
kan ikkje gje nøyaktig 

mengd av ingrediensane, 
det er gjort med følelse 
og han håpar at lesarane 

forstår det.

Framgangsmåte
Denne oppskrifta fungerer 
greit med fleire typar steik.

Tin kjøtet godt. Finn fram 
grønsaker med god smak, t.d. 
sellerirot, gulrot, løk og pas-
tinakk. Du treng ikkje skrella 
dei, men ein god vask er for-
nuftig. Del grønsakene i grove 
bitar. Lag ein marinade med 
gode urter, raudvin, salt og 
pepar, litt olje (utan smak) og 
eit laurbærblad eller to. Blod 
frå kjøtet kan også brukast i 
marinaden. Du kan også bruka 
einebær eller andre smakar 
du likar. Ha alt i ein pose, knyt 
den og gni marinaden godt 
inn i kjøtet. La det stå i kjøle-
skap over natta, di lengre, di 
betre, slik at smaken går godt 
inn i kjøtet.

Ta kjøtet ut av marinaden og 
steik det i omnen på 200 gra-
der i 15 minutt. Skru så omnen 
ned til 85 grader og la døra stå 

Villsausteik frå Lygra - langtidssteikt

open slik at omnen avkjøler 
seg. Plasser kjøtet oppå alle 
grønsakene, ha i marinaden 
og langtidssteik det heile. Har 
du kjøttermometer, steik det 
til det er ca 65 grader i den 
tjukkaste delen. Ta steika ut 
og ha den i ein plastpose eller 
i ‘cling film’ slik at den får kvila 
ei stund.

Kok opp grønsaker og mari-
nade og væska frå panna i ein 
kasserolle. Tilset kraft, helst 
frå kjøtbein, vin eller vatn slik 
at grønsakene er godt dekka. 

Lat det koka til grønsakene 
har mista fargen og er godt 
gjennomkokt. Sil av væska frå 
grønsakene og kok opp igjen. 
Tilset noko maizena eller anna 
tjukningsmiddel og juster 
smaken.

Kjøtet kan skjerast opp i 
passelege skiver og dekkast 
med sausen, eller den kan 
serverast heil med den gode 
sausen ved sida av.

Håpar det smakar!

SAMTALEPARTNER I BRANSJETEAM
DIGITALISERING I AUTOMATISERING DIGITALISERING

www.hagel.no

RING 56 35 55 80 
Hos oss blir du alltid møtt med god  

kompetanse, gode råd og godt humør.

- Hagel AS, Hagellia 6, 5914 Isdalstø -

Mjåtveitflaten 45  •  5918  FREKHAUG
 Tlf 56 17 87 00  •  post@melandelektro.no 

www.melandelektro.no

Bestill en gratis huskatalog:
WWW.SYSTEMHUS.NO

Kvassnesvegen 33, 5914 Isdalstø
Tlf: 56 35 85 55



10					            

1.	 Kvar heiter landsbyen som Josef og Maria budde i?

2.	 Kvifor reiste Maria og Josef til Betlehem? 

3.	 Ein engel sa at barnet som Maria venta skulle heite 
Jesus. Sa engelen dette til Maria eller til Josef? 

4.	 Kva viste vegen for dei vise menn? 

5.	 Kva gåver fekk Jesus av dei vise menn? 

6.	 Kvar reiste Josef og Maria og Jesus då dei drog 
vidare frå Betleheim?

7.	 Kor mange kantar har eit snøfnugg? 

8.	 I Torbjørn Egners Hakkebakkeskogen, er det altfor 
mykje av noko når deigen skal lagast. Kva er for 
mykje av og kor mykje blir elta inn i deigen?

9.	 Kva søtsak laga av mandler er populær i jula?

10.	 Kva song er desse orda henta frå: «Engler daler 
ned i skjul»? 

11.	 Kva heiter «God jul» på spansk?  

12.	 Kor mange søndagar er det i advent? 

1.	 Det finst fleire variantar når juletre-spørsmålet 
skal løysast. Ranger frå vanlegast til minst vanleg: 
gran, edelgran, plasttre, ingen juletre.

2.	 Kva for eit av desse orda finst ikkje i juleevangeliet 
i Bibelen (Lukas 2): Syria, stall, krubbe, engel og 
gjetar.

3.	 Den faste juleklassikaren på tv Tre nøtter til 
Askepott er produsert i to land som ikkje 
eksisterer lenger. Kva for land?

4.	 I den norske adventsserien Jul i Skomakergata 
hadde skomakar Andersen ein fast hjelpar som 
viste ein liten film i kvar episode. Kva heiter denne 
hjelparen?

5.	 I songen Gniar’n av Salhusvinskvetten avslår 
hovudpersonen å kjøpa julenek til fuglane. Kva for 
to grunnar gjev han til dette?

6.	 «Hvi lot du frem ei lyne en mektig englevakt, som 
deg i silkedyne så prektig burde lagt?». Kva for 
julesalme er denne strofa henta frå?

7.	 Kva drikke er det snakk om her, henta frå den 
engelske utgåva av Wikipedia: «(It) comes in a 
sparkly red color, from strawberry and raspberry, 
or a pale-brown color, similar to beer, depending 
on brewery and brand.”

8.	 Kva er eit anna namn på trettande dag jul (6. 
januar)?

9.	 Kva plante, nytta i jula, er dette på norsk: 
Euphorbia pulcherrima?

10.	 I kva for ein Nordhordlandskommune ligg staden 
Julaftaberget?

11.	 Kva for Astrid Lindgren-figur steller til jul for alle 
fattigfolka i Katthult?

12.	 Songaren Jussi Björling er særleg kjent for 
framføringa av ein julesalme. Kva heiter denne 
salmen?

1.	Mest vanleg først: Plasttre (29 prosent), gran (27 prosent), 
ingen juletre (24 prosent), edelgran (14 prosent) (Andre 5%) 
2018-tal. Kjelde: https://www.nationen.no/article/dryssfri-
plast-eller-duftende-gran-fra-skogen/

2.	Stall
3.	Tsjekkoslovakia og Aust-Tyskland (to land som ikkje lenger 

finst)
4.	Tøffe Tøflus
5.	A) «eg et ikkje slekt» og B) «skal eg setja dei (fuglane) i 

takknemlighetsgjeld?»
6.	Mitt hjerte alltid vanker (Norsk salmebok nr. 38)
7.	Julebrus
8.	Heilagetrekongarsdag
9.	Julestjerne (planten)
10.	Meland (frå årsskiftet: Alver)
11.	Emil i Lønnberget
12.	O Helga natt

1.	Nasaret
2.	Det skulle vere folketeljing. Dei skulle skrive seg inn i manntal
3.	Josef
4.	Ei stjerne
5.	Gull, røykelse og myrra
6.	Egypt
7.	Seks
8.	1 kilo pepper
9.	Marsipan
10.	 Glade jul
11.	 Feliz Navidad
12.	 Fire

SVAR JULE-QUIZ FOR BARN

JULE-QUIZ

SVAR JULE-QUIZ FOR VAKSNE

Kulturkalender
29. november – fredag
JULEKONSERT 
Knarvik kyrkje kl. 19.00 
Knarvik gospel inviterer til julekonsert. 
Denne gangen sammen med artist 
Kristin Minde, som er vokst opp 
på Frekhaug og nå er aktuell med 
julealbum. Billett: www.bandsintown.
com og ved inngangen. 

8. desember - søndag
“HEILE MELAND SIN 
JULEKONSERT” 
Meland kyrkje kl. 17.00 
Skala Brass Band m/fleire deltek. Meir 
info kjem i lokalaviser og på nett. 

11. desember - onsdag
EKSAMENSKONSERT  
Knarvik kyrkje kl 18.00 
Torstein Holmås inviterer til 
avsluttende eksamenskonsert ved 
Griegakademiet i Bergen. Torstein er 
født og oppvokst i Knarvik og ønsker å 
holde eksamenskonserten sin her. «Som 
utøvende trompetist må man ha flere 
strenger å spille på. Dette vil jeg få fram 
i denne konserten ved å spille klassisk, 
jazz og popmusikk - noe for enhver 
smak!»  

15. desember - søndag  “SYNG JULA INN”  
Meland kyrkje kl. 20.00 
Konsert med Felix Vocalis, band og 
solistar. Bill. kr 150,- Meir info kjem i 
lokalaviser og på nett.  

13. desember – fredag
JULEKONSERT 
Knarvik kyrkje kl. 19.30 
Eikanger-Bjørsvik Musikklag med 
dirigent Tormod Flaten ønskjer 
velkomen til julekonsert. Med på 
konserten er Alversund kammerkor, 
dirigert av Odd Leif Mjøs. 

15. desember – søndag
JULEKONSERT 
Alversund kyrkje kl. 19.00 
Sigrid Moldestad framfører vakre og 
vare julesongar saman med Sigbjørn 
Apeland (trøorgel/piano), Roald 
Kaldestad (gitarar) og Kåre Opheim 
(trommer/perc). Billett: TicketCo.no.

 JULEKONSERT 
Knarvik kyrkje kl. 19.00 
Oster Brass inviterer med seg gjester frå 
heile Alver kommune til ein julekonsert 
der tilhøyrarane får eit breidt møte 
med kva musikklivet i Nordhordland 
kan by på. Gjestene er både ulike typar 
ensembler og solistar. 

16. desember – måndag
JULEKONSERT  
Knarvik kyrkje kl. 19.00 
Julekonsert med kor, solistar og 
musikarar frå Nordhordland- og Åsane 
folkehøgskular. Stort felleskor med ca 
280 ungdommar frå begge skulane. 

21. desember – laurdag
JULEKONSERT 
Knarvik kyrkje kl. 19.00 
Garness inviterer til julekonsert med 
ein hemmeleg gjest. Billett: TicketCo.
no. 

22. desember – søndag
«HEIM TIL JUL» MED HEIM DUO 
Knarvik kyrkje kl. 20.00 
Morten Norheim (sax) og Frode Skag 
Storheim (tangentar) skaper vakre, 
leikne og stemningsfulle juletonar, 
og publikum vert invitert med på 
leiken ved å føreslå låtar duoen kan 
improvisera over. 

23. desember – måndag
JULENATT 2019 
Seim kyrkje kl. 22.00 
Velkommen til Julenatt 2019 med 
Seim songkor, dirigent Arild Rohde og 
organist Frode Skag Storheim. Det vert 
klassiske julefavorittar og musikk som 
høyrer høgtida til. Gjesteartist denne 
kvelden er Frøya Hoen Tjore. 

31. desember – 
nyttårsaftan
FESTKONSERT FOR ALVER 
Knarvik kyrkje kl. 22.00 
Feiring av den nye kommunen i lag med 
mange av dei beste lokale artistane. 
Billett: TicketCo.no og ved inngangen. 
Arr.: Musikkens Venner Nordhordland 

19. januar - søndag
SONG- OG MUSIKKVELD 
Knarvik kyrkje kl. 18.00 
Nordhordlandsmusikken inviterer til 
song- og musikkveld.  

11. mars - onsdag
FOREDRAG MED FILOSOF EINAR 
ØVERENGET 
Knarvik kyrkje kl. 19.00 
Billett kr 100 på Ticketco. Arr. Knarvik 
sokneråd og Huskirken Nordhordland 

13. mars - fredag
KONSERT 
Knarvik kyrkje  
Solveig Leithaug har konsert saman 
med Knarvik Gospel.

Tyttebæris
OPPSKRIFT

Framgangsmåte:
Først piskar vi eggekvitar frå 3 egg, 
3 dl sukker og 3 dl frosne tytteber til 
trollkrem (kjøkkenmaskin).

Etterpå  lagar vi krem av 3 dl fløyte, 
blandar det med trollkremen og set det 
i fryseboksen.

Det blir nesten 2 liter med tyttebæris.

10           

Kvassnesvegen 11  –  5914 Isdalstø
Tlf: 56 35 62 20  –  www.knarvikblomsterstove.no

Døgnvakt 56 35 09 10
www.vatne-byra.no 
Kvassnesvegen 11 • 5914 Isdalstø
Medlem av Virke Gravferd

Vi kan hjelpe til med rådgivning
og tilrettelegging ved begravelser og bisettelser.

Nordhordland
Begravelsesbyrå AS

Ring oss på tlf. 56 37 14 10
eller sjå www.nordh-bb.no

Stort utvalg
i blomster og
gravminne!

Me går saman med deg heile vegen

KYRKJEVEGEN 1
5911 Alversund

FREKHAUG:
Havnevegen 31,
5918 Frekhaug

AVD. VAKSDAL:
Tlf. 56 99 25 70

 KRYSSORD KRYSSORD          Laga av Arvid Sakseide

Send heile kryssordet (evt. foto/scan) innan 1. juli til stine.saele@melandkyrkja.no eller i post til Meland kyrkjelyd, Postboks 117, 5906 Frekhaug. 
Premie: 1 kg nydregen ferskvassfisk. 

Tlf. 55 92 25 30 • Espehaugen 54, 5258 Blomsterdalen
Man- fre kl. 9.00-17.00. Lørdag stengt.

www.lovaasnaturstein.no

GRAVMINNER

Denne oppskrifta har Wenche fått frå ei niese i Finnmark. 

Wenche Hagerup 
Øpstebø bur i 

Alvermarka. Ho likar 
godt å gå i naturen.  

Når ho er på tur, 
plukkar ho gjerne 

bær og sopp.

Tekst og foto: Terje Øpstebø

VI HAR SPURT KVA KYRKJA HAR BETYDD FOR EIN KON-
SERTARRANGØR,  EIN GUDSTENESTEDELTAKAR/UNG-
DOMSLEIAR OG TIDLEGARE SOKNEPREST.

SOLVOR OSLAND LILLEBERG,  
GUDSTENESTEDELTAKAR OG UNGDOMSLEIAR:

Vi har fått ei bruks -og kulturkyrkje. Etter at vi hadde dåp, 
hadde vi selskap i kyrkjekjellaren, og det skal vi ha igjen.  

Og det er god takhøgde i Knarvik kyrkje på mange måtar. 
Det er fint å ha ei kyrkje vi kan bruka til veldig mykje.  I 
Knarvik kyrkje er det lett å ha ungar med på gudsteneste 
for det er så mange plassar dei kan fara rundt, og det er 
eit veldig  greitt leikerom bak i kyrkja. I kyrkja er heilt 
fantastisk å driva ungdomsarbeid. Det er så mykje vi kan få 
til med mange rom. Og i speilsalen kan vi dansa. På desse 
fem åra har eg m.a. fått vera med i dåp, bryllaup gravferd.

GUNN ELISABETH MELGÅRD AASE,  
KONSERTARRANGØR FRÅ MUSIKKENS VENNER:

Vi har brukt kyrkja veldig mykje som konsertlokale. Kyrkja 
fyller eit behov. Kyrkjeskipet er eit nydelig rom med 
god akustikk. Det har også eit veldig godt flygel. Å ha eit 
instrument av den kaliberen, er ikkje så vanleg i ei kyrkje. 
Dette er viktig for oss. Kyrkja ligg også kyrkja godt plassert. 
Det er lett å komma dit. Mange folk er ikkje avhengige 
av å kunna parkera – dei kan gå. Slike ting gjer forholda 
ypparlege. Og så samarbeider vi veldig godt med dei som 
styrer med det. Dei som vi kontaktar, er alltid vennlege.  Dei 
prøver å få til ei god løysing sjølv om vi kjem med eit ønske 
som kolliderer med noko anna.  

ÅGE PALMESEN,  
TIDLEGARE SOKNEPREST:

Knarvik kyrkje betyr veldig mykje for meg, også fordi eg 
var med i planlegging av, og bygging av kyrkja.  Eg er glad 
for at kyrkja kom då den kom, og tenkjer at vi fekk eit bygg 
som både arkitektonisk og funksjonelt er i toppklasse. 
Eg trur folk i heile soknet faktisk føler at dei har fått si 
kyrkje sjølv om vi har ei i Alversund. Vi har fått den som 
et signalbygg i Knarvik som på en måte er blitt et smykke 
for bygda. Den har jo også, i tillegg til gudstenestene og 
kyrkjelege handlingar, fungert som eit kulturhus med store 
arrangement og konsertar. Det er verdfullt at kyrkja også 
kan bidra på den måten og vera ein viktig del av kulturbildet 
i lokalsamfunnet. Vi fekk det vi ønskte og kanskje endå meir.

Kva glede har vi hatt av kyrkja?

150 barn på 
julevandring i 
Knarvik kyrkje
Tekst: Geir Øy 
Foto: Synnøve Bjørndal

Om få dagar skal barnehagane i området vårt på besøk 
i Knarvik kyrkje. Då får barna leve seg inn i hendingane i 
jula gjennom ei julevandring. Kyrkjerommet er rydda til 
slik at barna kan gå frå Nasaret via Betlehemsmarkene til 
Betlehem.

Tilsette og frivillige i kyrkja spelar ulike roller i løpet av 
julevandringa, blant anna keisar Augustus, engelen Gabriel 
og vertar på herberga i Betlehem. Barna får rollene som 
Josef, Maria og dei vise menn. Alle dei andre barna får vere 
englar eller gjetarar dersom dei har lyst. Både barna og dei 
tilsette og frivillige, har kostymer ut frå kva oppgåve dei har.

I år har dei vise menn fått nye kostymer. Bjørg Antoniazzi, 
kjent frå Symesterskapet på NRK, er i gang med å utvide 
kostymelaget i Knarvik kyrkje.

Nina Jenny Tresvik Monstad, som jobbar som trusopplærar, 
har stilling som kyrkjelydspedagog, var sentral då 
barnehagegudstenesta i fjor blei bytta ut med julevandring. 

– Me opplever at dette fengar barna på ein heilt annan måte. 
På praktisk og konkret vis blir julebodskapen fortalt, sungen 
og leika seg gjennom. Dei tilsette i barnehagane gav svært 
god tilbakemelding etter vandringa i fjor. No gler me oss 
til å ta imot mange grupper av barn første veka i desember, 
seier ho. 

Slekters gang
Knarvik 
Døypte
09.06.19	 Emma Borge
09.06.19	 Sebastian Hopland Fure
30.06.19	 Ymre Kleiven Borchmann
30.06.19	 Storm Grimastad Grymyr
07.07.19	 Lisa My Aasgard
07.07.19	 Leonard Blom Johnsen
18.08.19	 Amanda Aasgard
18.08.19	 Nora Bernssen
18.08.19	 Isak Wergeland
24.08.19	 Monica Fernanda Moreira Moldekleiv
08.09.19	 Liam Andrè Leirstein Ekerhovd
08.09.19	 David Nyhavn Matre Hosøy
08.09.19	 Leander Eidsheim Olsen
06.10.19	 Malvin Vågenes
06.10.19	 Mina Kristoffersen Waage
06.10.19	 Oliver Vågenes Sture

Vigde
08.06.19	 Tina Tolleshaug og Sindre Almelid
29.06.19	 Helene Aase Rud og Kristian Brakvatne 		
(Vigsel i Brakvatnehagen)
17.08.19	 Tone Marit Håland Dyrkolbotn og Anna 		
Osland Øvretveit
24.08.19	 Anne Marit Sundsbø og Roy Cato Solheim

Døde
18.05.19	 Jonnie Holgersen f. 1930
24.05.19	 Johnny Bjørndal f. 1934
23.06.19	 Ingvill Skage Nøttveit f. 1973
01.07.19	 Janne Marie Kari Hodnelid f. 1943
19.07.19	 Torbjørg Kristine Bognøy f. 1939
06.08.19	 Magne Jan Frammarsvik f. 1950
12.08.19	 Alfhild Nepstad f. 1940
15.08.19	 Tore Arnt Kristensen f. 1951
15.09.19	 Lorentz Solheim f. 1919
22.09.19	 Ingvald Alfredsen Smørdal f. 1932
23.09.19	 Arve Samsonsen f. 1966
30.09.19	 Julian Jertor Jakobsen f. 1944
07.10.19	 Liv Mari Anne Frammarsvik f. 1951
11.10.19	 Jan Lingjerde f. 1936

Alversund
Døypte
25.08.19	 Jenny Alise Bø Hansen
25.08.19	 Leander Solheim Vaksdal

29.09.19	 Linnéa Blomsgren
29.09.19	 Nils Kjesbu Bowling
29.09.19	 Lucas Nilsen Sanden
29.09.19	 Dennis Wollertsen Toft
13.10.19	 Evelina Vetås Løtvedt (døypt i Manger kyrkje)

Vigde
08.06.19	 Bente Lorentzen og Oddvar Holsen
22.06.19	 Hanne Vatnøy og Knut Steinarson
22.06.19	 Lena Marie Hagen og Sondre Oliver Finseth Wiik
24.08.19	 Marte Fjeld Arvidsson og Mats Bårtvedt Hansen
07.09.19	 Katrine Nævdal Dahle og Bjørne Hillestad Kleppe

Døde
02.06.19	 Ragnhild Sigrunn Ulvatn f. 1937
04.06.19	 Svein Tore Strømme f. 1940
08.06.19	 Eli Hodneland f. 1946
15.06.19	 Ida Olsnes f. 1926
19.06.19	 Klara Fosse f. 1927
20.06.19	 Hilde Rita Nøstdal f. 1970
04.07.19	 Ragnhild Margrethe Thomassen f. 1928
09.10.19	 Gunn Elisabeth Bye f. 1959

Seim 
Døypte 
14.07.19	 Karoline Hopland Lie Eikefjord
11.08.19	 Melina Vågenes Bergetun
13.10.19	 Lukas Kvingedal

Vigde
29.06.19	 Elise Revheim Hopland og Jan Ashish Hopland
10.08.19	 May Britt Pedersen og Frode Solstrand

Døde
03.09.19	 Grete Olaug Fjeldsbø f. 1939
20.09.19	 Sigvard Hopland f. 1949
05.10.19	 Rasmus Kloster f. 1928
10.10.19	 Inger Marie Bjordal Skaar f. 1943

Lygra 
Døypte
22.09.19	 Brage Cornelius Titland

Vigde
24.08.19	 Marie Victoria Rekdal Skogrand og Audun Yrke

Døde
27.05.19	 Julius Myksvoll f. 1924
25.06.19	 Brita Lygre f. 1934

Seim

1. desember
1. s. i adventstida
Kl. 11 Familiegudsteneste 
v/ Geir Øy og Nina Jenny 
Monstad. LysVaken. Dåp. 
SingOut.

8. desember
2. s. i adventstida
Kl. 19 Lysmesse v/ Geir Øy og 
Kristine Rykkje Hopland.

15. desember
3. s. i adventstida
Kl. 11 v/ Torbjørn Sæle.  
Dåp/nattverd.  
Søndagsskule/Juniorgruppe.

24. desember
Julaftan
Kl. 14.30 v/ Geir Øy.
Kl. 16.00 v/ Geir Øy.

25. desember
Juledag
Kl. 12 v/ Torbjørn Sæle.  
Dåp/nattverd.  
Søndagsskule/Juniorgruppe.

5. januar 
Kr. openberringsdag
Kl. 11 v/ Geir Øy.  
Dåp/nattverd.

12. januar
2. s. i openberringstida
Kl. 11 v/ Torbjørn Sæle. 
Nattverd.

19. januar
3. s. i openberringstida
Kl. 11 v/ Geir Øy.  
Dåp/nattverd.

8. desember
2. s. i adventstida
Kl. 11 Familiegudsteneste 
v/ Torbjørn Sæle og Nina 
Jenny Monstad.  
Dåp. 4-årsbok.

22. desember
4. s. i adventstida
Vestre Vassbygd Grendahus 
kl. 11 v/ Geir Øy.

24. desember
Julaftan
Kl. 16.00 v/ Magne Bjørndal.

12. januar
2. s. i openberringstida
Kl. 11 v/ Magne Bjørndal. Dåp.

9. februar
Såmannssøndag
Kl. 11 v/ Torbjørn Sæle. Dåp.

8. mars
2. s. i fastetida	
Kl. 11 v/ Geir Øy. Dåp.

1. desember
1. s. i adventstida
Kl. 19 Lysmesse v/ Geir Øy.

24. desember
Julaftan
Kl. 14.00 v/ Magne Bjørndal.

12. januar
2. s. i openberringstida	
Kl. 13.30 Dåp.

26. januar
4. s. i openberringstida
Kl. 19 v/ Geir Øy. Nattverd.

2. februar
5. s. i openberringstida / 
Kyndelsmesse
Kl. 11 v/ Geir Øy og Helge 
Taranrød. Dåp/nattverd. 
Prostevisitas.

9. februar
Såmannssøndag
Kl. 11 v/ Geir Øy. Nattverd. 

16. februar	
Kristi forklarelsesdag	
Kl. 11 Fellesgudsteneste. 
Enhetsfest.

23. februar
Fastelavnssøndag
Kl. 19 v/ Torbjørn Sæle. 
Nattverd.

26. februar
Askeonsdag	
Kl. 20 Fastegudsteneste. 
Nattverd.

1. mars
1. s. i fastetida
Kl. 11 v/ Geir Øy.  
Dåp/nattverd.

8. mars
2. s. i fastetida	
Kl. 11 Nattverd.

15. mars
3. s. i fastetida
Kl. 11 v/ Geir Øy.  
Dåp/nattverd.

Lygra

GUDSTENESTEKALENDER

Knarvik

24. desember
Julaftan
Kl. 14.30 v/ Torbjørn Sæle.
Kl. 16.00 v/ Torbjørn Sæle.

26. januar
4. s. i openberringstida
Kl. 11 Dåp.

23. februar
Fastelavnssøndag
Kl. 11 v/ Geir Øy. Dåp.

Alversund


